
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
Հիմք ընդունելով «Բնակչության բժշկական օգնության և սպասարկման մասին» Հայաստանի Հանրապետության օրենքում կատարված վերջին փոփոխությունը, որը ուղղված է շարունակական մասնագիտական զարգացման (ՇՄԶ) ծրագրերի իրականացումն ավելի համակարգված և որակյալ դարձնելու աշխատանքներին, «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ (այսուհետ` Ընկերություն) կառուցվածքում ավելացվել է նոր ստորաբաժանում՝ հավաստագրման կենտրոն: Կենտրոնը բաղկացած է 3 բաժիններից՝ ՇՄԶ ծրագրերի գնահատման բաժին, ՇՄԶ հավաստագրերի տրամադրման բաժին և բուժաշխատողների կադրերի ռեգիստր: Կենտրոնը զբաղվելու է ավագ և միջին բուժանձնակազմի, ինչպես նաև դեղագործների և դեղագետների որակավորման աշխատանքներով, ինչը կրելու է շարունակական և շրջափուլային բնույթ:


Կատարվել են անհրաժեշտ հաշվարկներ և մշակվել է սույն Որոշման նախագիծը,    որով նախատեսվում է Ընկերության մասնաշենքի հիմնանորոգման աշխատանքների ձեռքբերման համար 2016 թվականի Հայաստանի Հանրապետության պետական բյուջեի Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության առողջապահության նախարարությանը հատկացնել 27979,13 հազ. դրամ գումար, բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային առևտրային կազմակերպություններին» հոդվածով:

2. Առաջարկվող կարգավորման բնույթը

          Հայաստանի Հանրապետության կառավարության որոշման ընդունում` որի միջոցով առկա խնդիրների կարգավորումն կունենա հետևյալ բնույթը` լուրջ խթան կհանդիսանա Ընկերության գործունեության, մասնավորապես շարունակական մասնագիտական զարգացման ծրագրերի ընդլայնման համար, ապահովվելով բավարար պայմաններ Ընկերության հավաստագրման կենտրոնի աշխատանքների կազմակերպման համար, Հայաստանի Հանրապետության կառավարության պահուստային ֆոնդի հաշվին` մասնավորապես «Հանրապետությունից դուրս բուժման ուղեգրված հիվանդների ճանապարհածախսի փոխհատուցում» և «Բժիշկ-մասնագետների ժամանակավոր ուղեգրման միջոցով ՀՀ մարզային առողջապահական կազմակերպություններում բժշկական ծառայությունների մատուցում» ծրագրերի գծով հատկացումների նվազեցման հաշվին: 


Նվազեցումները կատարվում են հաշվի առնելով ՀՀ 2015թ. պետական բյուջեի տվյալ ծրագրերի փաստացի կատարողականը, որը պայմանավորված  է բժիշկների նվազ  ՀՀ մարզեր մեկնելու և արտերկիր մեկնող հիվանդների թվաքանակի կրճատմամբ:   
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը


Նախագիծը մշակվել է Հայաստանի Հանրապետության առողջապահության նախարարության աշխատակազմի ֆինանսատնտեսագիտական բաժնի, իրավաբանական վարչության և ՀՀ ԱՆ «Ակադեմիկոս Ս.Ավդալբեկյանի անվան առողջապահության ազգային ինստիտուտ» ՓԲԸ-ի կողմից:

4. Ակնկալվող արդյունքը


Իրավական ակտի ընդունման արդյունքում ակնկալվում է, որ Ընկերությունը հնարավորություն կստանա իրականացնել 2016 թվականի ընթացիկ գործունեությունը, մասնավորապես շարունակական մասնագիտական զարգացման ծրագրերի ընդլայնումը:

